MINUTI

KAMRA TAD-DEPUTATI

ID-DISA' PARLAMENT

KUMITAT  PERMANENTI DWAR IX-XOGĦOL TAL-KAMRA 

LAQGĦA NRU. 44

It-Tlieta, 24 ta’ Lulju 2001 

Il-Kumitat Permanenti dwar ix-Xogħol tal-Kamra ltaqa' fil-Palazz, il-Belt Valletta, 

fil-5.34 p.m.

Mr Speaker, l-Onor Anton Tabone, ippresjeda.

PREŻENTI

Il-Viċi Prim Ministru u Ministru għall-Politika Soċjali, l-Onor Mario Galea, l-Onor George Vella u l-Onor Carmelo Abela (Sostitut).

MINUTI
Il-Minuti ta' Laqgħa Nru 43 li saret fl-20 ta’ Lulju 2001,  kienu konfermati.

XOGĦOL TAL-KAMRA

Il-Viċi Prim Ministru u Ministru għall-Politika Soċjali informa lill-Kumitat li peress li kien informat li l-Oppożizzjoni kellha bżonn ta’ aktar żmien għad-dibattitu fuq ir-riżoluzzjoni dwar l-enfitewsi temporanja ta’ art, bini u dritt ta’ rmiġġ f’Pinto Wharf fil-Port il-Kbir lil VISET p.l.c., il-Parlament kellu jiltaqa’ nhar l-Erbgħa u l-Ġimgħa, 25 u 27 ta’ Lulju rispettivament f’seduti fil-għodu u fil-għaxija u, jekk ikun hemm bżonn, anke matul il-ġimgħa li tibda fit-30 ta’ Lulju 2001.   

Huwa informa lill-Kumitat li:-

(a) il-ħsieb tal-Gvern kien li possibbilment il-Parlament jieqaf sal-31 ta’ Lulju 2001; u li

(b) peress li l-Abbozz ta’ Liġi dwar il-Ħarsien ta’ l-Ambjent – Abbozz Nru 32 – kellu jgħaddi mill-istadji kollha sas-17 ta’ Settembru 2001, il-Kumitat Permanenti dwar il-Konsiderazzjoni ta’ Abbozzi ta’ Liġi kellu jibqa’ jiltaqa’ sakemm tintemm id-diskussjoni fuq dan l-Abbozz.

Fuq dan il-punt qamet diskussjoni fil-Kumitat, liema diskussjoni, fuq proposta ta’ Mr Speaker, kellha tirriżumi wara li l-Kumitat jaġġorna formalment.

Fuq punt imqajjem mill-Onor George Vella dwar ir-raġuni għaliex il-President tar-Repubblika taċ-Ċina ma kienx se jindirizza l-Parlament waqt iż-żjara tiegħu f’Malta, il-Viċi Prim Ministru u Ministru għall-Politika Soċjali informa lill-Kumitat li waqt it-tfassil tal-programm taż-żjara qatt ma ġie suġġerit li jsir indirizz mill-President taċ-Ċina lill-Parlament Malti, u li din ma kinitx l-unika okkażjoni fejn tali indirizz ma kienx inkluż fil-programm taż-żjara.

L-Onor Carmelo Abela u l-Onor Mario Galea qajmu l-punt dwar il-ħtieġa li meta jkun hemm xi devjazzjoni tat-traffiku fil-Belt waqt il-ħinijiet tas-seduti tal-Parlament, il-Pulizija għandha tikkomunika ma’ l-uffiċċju ta’ l-Iskrivan tal-Kamra u tindika r-rotot alternattivi skond il-każ.

Fis-6.01 p.m. il-Kumitat aġġorna għal data li kellha tiġi komunikata aktar tard.

